
РЕСПУБЛИКАМИЗДА МАҲАЛЛИЙ БЮДЖЕТ ДАРОМАДЛАРИНИ 
ПРОГНОЗЛАШТИРИШНИ ТАКОМИЛЛАШТИРИШ ЙЎЛЛАРИ 

мустақил тадқиқотчиси 

 
Аннотация. Мазкур мақолада иқтисодиёт тармоқлари ва ҳудудлар бўйича солиқ салоҳиятини ҳисоблаш 

формулалари келтирилган, шунингдек, солиқ сиёсатини такомиллаштириш, бюджетда харажатлар эҳтиёжлари ва 
тенглаштириш дастурларининг асосий жиҳатларини аниқлашда мавжуд инновацион усуллар ва услубий 
ёндашувларни ишлаб чиқишни такомиллаштириш, давлат молиясини бошқариш самарадорлигини ошириш мақсадида 
иқтисодий-математик моделлаштириш ва прогнозлашнинг кенг кўламли усулларини жорий этиш юзасидан 
таклифлар берилган. 

Калит сўзлар: солиқ, бюджет сиёсати, бюджет, солиқ маъмурчилиги, маҳаллий бюджет, солиқ салоҳияти, 
норматив таҳлил, позитив таҳлил, солиқ юки, репрезентатив солиқ ставкаси, ўртача ставка солиқ ҳисоботи, солиқ 
тушумлари, солиқ имтиёзлари, солиқ ставкаси. 

Аннотация. В данной статье представлены формулы расчета налогового потенциала отраслей экономики и 

регионов, а также усовершенствование разработки существующих инновационных методов и методических подходов 
в целях совершенствования налоговой политики, расходной потребности бюджета и основных аспектов 
выравнивающих программ, экономико-математическое моделирование с целью повышения эффективности 
управления государственными финансами и вносятся предложения по внедрению крупномасштабных методов 
прогнозирования. 

Ключевые слова: налог, бюджетная политика, бюджет, налоговое администрирование, местный бюджет, 
налоговый потенциал, нормативный анализ, положительный анализ, налоговая нагрузка, репрезентативная 
налоговая ставка, средний налоговый отчет, налоговые поступления, налоговые льготы, налоговая ставка. 

WAYS TO IMPROVE FORECASTING OF LOCAL BUDGET REVENUES IN OUR REPUBLIC 

of Tashkent State University of Economics 
 

Abstract. This article presents the formulas for calculating the tax potential of economic sectors and regions, as well as 
improving the development of existing innovative methods and methodological approaches in order to improve the tax policy, 
budget expenditure needs and the main aspects of equalization programs, economic-mathematical modeling in order to increase 
the efficiency of public finance management and suggestions are made regarding the introduction of large-scale methods of 
forecasting. 

Key words: tax, budget policy, budget, tax administration, local budget, tax potential, normative analysis, positive analysis, 
tax burden, representative tax rate, average tax report, tax revenues, tax benefits, tax rate. 

 
Кириш. Давлат бюджети тузумидан ва та-

раққиёт даражасидан қатъи назар, давлат функ-
цияларини бажариш учун бюджет даромадла-
рини лозим даражада шакллантириш ҳар бир 
давлат учун зарур ҳисобланади. Бу эса пандемия 
шароитида, аҳолини қўшимча ижтимоий ҳимоя 
қилиш зарурати юзага келган вақтда, иқтисодий 
фаолликнинг камайиши, таъдбиркорлик фао-
лиятининг тўхташи ва бошқа омиллар нати-
жасида давлат бюджети даромадларининг кама-
йиши кўп давлатларда давлат бюджети даромад-
ларини шакллантиришда оптимал ёндашув 
зарурлигини тақозо этади. 

Мавзуга оид адабиётлар таҳлили. 
A.В.Брызгaлиннинг қaрaшичa, сoлиқ юки умум-
лaштирувчи кўрсaткич бўлиб, сoлиқ йиғимлaри-
нинг умумий суммaси жaми миллий мaҳсулoтгa 
нисбaти билaн aниқлaнaди [1]. В.Г.Пaнскoв вa 
В.Кынязeвнинг фикричa, мaмлaкaт дaрoмaдидa 
сoлиқ юкини aниқлaшдa тўлaнгaн сoлиқлaр сум-
мaсининг ялпи ички мaҳсулoт (ЯИМ)гa нисбaти 
кўрсaткичи қўллaнилaди [2]. 

Е.Беккер эса солиқ тўловчилар давлат бюд-
жетига солиқ тўламасликка интилиш сабаб-
ларини ўрганиб, солиқдан қочишга қарши кура-
шиш орқали давлат бюджети даромадларини 
ошириш йўлларини кўрсатиб берган [4]. 

Жумладан, A.В.Брызгaлин ўз тадқиқотла-
рида солиқ тушумлари билан солиқ юки ўртаси-
даги боғлиқликларни тадқиқ қилиб, унинг солиқ 
тушумлари прогнозига таъсирини баҳолаган 
бўлса [1], В.Г. Пaнскoв вa В.Кынязeв бюджетни 
прогноз қилишда солиқ тушумларини прог-
нозлаштиришнинг аҳамиятини кўрсатиб бер-
ган[2]. 

С.Худойқулов ўз тадқиқотларида эконо-
метрик усуллар орқали давлат бюджети жами 
даромадларининг 2018-2023 йилларга мўлжал-
ланган прогноз кўрсаткичларини аниқланган 
[1], А.Агзамов жисмоний шахслардан олинади-
ган даромад солиғининг 2019-2023 йиллар учун 
прогноз кўрсаткичларини аниқлаган[6], У.Пар-
даев давлат бюджети даромадларини прогноз-
лаш масалаларини тадқиқ этган [7], Ж.Урмонов 
2018-2020 йилларга мўлжалланган ягона солиқ 

тўловининг солиқ тушумлари прогноз кўрсат-
кичларини аниқлаган [8]. 

А.А.Шернаев, Н.Э.Жияноваларнинг фикри-
ча, “маҳаллий бюджет давлат бюджетининг 
даромад манбалари ва улардан тушумларни, шу-
нингдек, харажат йўналишлари ва молия йили 
мобайнида аниқ мақсадлар учун ажратилган 
маблағлар миқдорини назарда тутувчи тегишли 
вилоят, туман, шаҳарнинг пул маблағлари 
жамғармасидан иборат қисмидир“ [9]. 

Ўз навбатида, Т.Маликовнинг таъриф бе-
ришича эса “маҳаллий бюджет давлат бюджети-
нинг тегишли вилоят, туман, шаҳар пул маблағ-
лари фондини ташкил этувчи бир қисми бўлиб, 
унда даромадлар манбалари ва улардан тушум-
лар миқдори, шунингдек, молия йили мобайнида 
аниқ мақсадлар учун ажратиладиган маблағлар 
сарфи йўналишлари ва миқдори назарда 
тутилади” [10]. 

Тадқиқот методологияси. Ушбу мақола-
да мантиқий усул ва моделлаштириш усуллари, 
таҳлил ва синтез, норматив ёндашув, тизимли ва 
қиёсий таҳлил, статистик ва эконометрик 
таҳлил усулларидан фойдаланилган. 

Таҳлил ва натижалар муҳокамаси. Дав-
лат солиқ хизмати органларида ижтимоий-иқти-
содий ривожланишнинг прогноз параметрла-
рини ҳисобга олган ҳолда, маҳаллий бюджетга 
солиқлар ва йиғимлар бўйича тушумларни 
ҳисоблаш Ўзбекистон Республикаси қонунчили-
гига мувофиқ амалга оширилади. 

Давлат бюджети даромадларини прогноз-
лаш қуйидаги тамойилларга мувофиқ амалга 
оширилиши лозим: 

узлуксизлик тамойили прогноз баҳолаш-
ни такомиллаштириш учун прогнозлаш жа-
раёнининг доимийлигини (реал вазиятнинг ку-
тилаётган ўзгаришлари муносабати билан прог-
ноз баҳолашни аниқлаштириш), шунингдек, 
бюджет даромадларини прогнозлаш ва даромад-
ларни бошқариш режаларини тузиш ўртасидаги 
боғлиқликни таъминлайди; 

кўп вариантли ҳисоб-китоблар тамо-
йили – турли прогноз вариантларини таққослаш 
ва оптимал вариантни танлаб олиш; 

тўлиқлик тамойили Ўзбекистон Респуб-
ликаси қонун ҳужжатларида назарда тутилган 
барча даромадларни бюджетда муҳимлиги ва 
аҳамиятлилиги талабига риоя этилишини ҳи-
собга олган ҳолда тўлиқ ҳажмда прогноз қилиш-
ни назарда тутади;  

бирлик тамойили барча маъмурий-ҳуду-
дий бирликлар бўйича бюджет даромадлари-
нинг прогноз кўрсаткичларини аниқлашда яго-
на ёндашувни қўллашни назарда тутади;  

изчиллик тамойили қуйидагиларни анг-
латади: 

бюджет даромадлари прогноз кўрсаткич-
ларининг мамлакатни ижтимоий-иқтисодий ри-
вожлантириш параметрлари ва йўналишларига 
ҳамда бюджет параметрларига мувофиқлиги;  

эҳтиёткорлик тамойили ҳисоб-китоб-
лар учун зарур бўлган мулоҳазани шаклланти-
риш жараёнида маълум даражада эҳтиёткорлик-
ни назарда тутади, бу эса даромадларни ошириб 
кўрсатиш ва йўқотишларни тўғри баҳолаш 
олдини олишга имкон беради. 

Шунингдек, давлат бюджети даромадлари 
прогнозини шакллантириш қуйидаги кетма-
кетликда амалга оширилиши лозим:  

даромад турлари бўйича базани аниқлаш 
(йиғиш, тўплаш), прогнозлаш учун параметрлар 
тизимини танлаш;  

маҳаллий бюджетга даромадлар тушиши-
га таъсир этувчи омилларни аниқлаш, даромад-
лар ўсишини рағбатлантирадиган ҳамда даро-
мадлар ўсишини секинлаштириш мумкин бўл-
ган таъсирлар тўғрисида эксперт хулосаларини 
илгари суриш;  

дастлабки маълумотларни тўплаш ва ти-
зимлаштириш, уларни баҳолаш, маълумотлар-
нинг бир хиллиги ва солиштирилишини текши-
риш;  

зарур ҳолларда бюджет даромадлари тўғ-
рисидаги дастлабки маълумотларни қонун ҳуж-
жатларига мувофиқ тузатиш, бюджет йўқотиш-
ларини (қўшимча даромадларини), бир марта-
лик тушумларни миқдорий баҳолаш;  

маҳаллий бюджет кўрсаткичлари динами-
каси тенденцияларини аниқлаш, прогнозлар-
нинг бир нечта вариантларини ишлаб чиқиш;  

даромадларни прогноз қилишнинг турли 
хил вариантларини кўриб чиқиш ва энг мақ-
булини танлаш ҳамда бюджет даромадлари бў-
йича фискал кўрсаткичларни умумлаштириш 
лозим бўлади. 

Бундан ташқари прогнозлаш методоло-
гияси ҳар бир даромад тури учун ишлаб чиқила-
ди ва ҳар бир даромад тури учун қуйидаги 
ҳисоблаш усулларидан бирини қўллаш мақсадга 
мувофиқ бўлади: 

 тўғридан-тўғри ҳисоблаш усули – даро-
мад турлари бўйича тушумларнинг прогноз ҳаж-
мини белгиловчи ҳажм ва таннарх кўрсаткич-

лари, ставкалар даражалари ва бошқа кўрсат-
кичларнинг прогноз қийматларидан бевосита 
фойдаланиш асосида;  

индексация усули – Ўзбекистон Республи-
каси бюджет тизими бюджетлари даромадлари-
нинг прогноз тури динамикасини тавсифловчи 
ялпи ички маҳсулотнинг ўсиш коэффициентла-
ридан, шу жумладан, абсолютда фойдаланган 
ҳолда ҳисоблаш;  

экстраполяция усули – олдинги даврлар-
даги даромадлар тенденциялари тўғрисидаги 
мавжуд маълумотлар асосида амалга оширила-
диган ҳисоб-китоб;  

ўртача ҳисоблаш усули – Ўзбекистон Рес-
публикаси бюджет тизими бюджетлари 
даромадларининг йиллик ҳажмларини камида 3 
йил давомида ёки агар у 3 йилдан ошмаса, те-
гишли турдаги даромадлар келиб тушишининг 
бутун даври учун ўртача кўрсаткичларига асос-
ланган ҳисоб-китоблари, даромад олишни 
ишончли прогноз қилиш имконини берувчи 
бошқа усуллардан фойдаланиш мумкин. 

Давлат бюджети даромадларини прогноз-
лаш қуйидаги тартибда амалга оширилиши 
лозим бўлади: 

Хусусан, акциз солиғи прогнозини ҳисоб-
лаш тартиби қуйидаги формула орқали прогноз-
лаштирилади:  

 

P=Sb*St*Ks-Si 
 

P – солиқ прогнози;  
Sb – акциз солиғига тортиладиган товарла-

ри базасининг келгуси йилдаги прогнози;  
St – тегишли акциз солиғининг ставкаси;  
Ks – солиқ сиёсати ва солиқ маъмуриятчи-

лигидаги ўзгаришларни ёки эксперт хулосасини 
акс эттирувчи коэффициент;  

Si – кутилаётган солиқ имтиёзлари. 
Айланмадан олинадиган солиқлар бўйича 

прогноз жорий йилда кутилаётган тушумлар 
ҳажмининг ижтимоий-иқтисодий ривожланиш 
прогнозига мувофиқ ялпи ички маҳсулотнинг 
прогноз қилинадиган ўсиш суръати ёки прогноз 
қилинаётган инфляция даражаси бўйича индек-
сация қилиш йўли билан ҳисобланади. Солиқ 
прогнози қуйидаги формула орқали прогноз-
лаштирилади: 

 

P = (Kd * GDPk + Tk) * Ks * Si 
 

P – солиқ прогнози;  
Kd – айланмадан олинадиган солиқнинг 

кутилаётган миқдори;  
GDPk – ялпи ички маҳсулотнинг номинал 

ўсиш суръатлари;  
Tk – солиқ сиёсати концепцияси шартлари-

га кўра кутилаётган қўшимча даромад ёки йўқо-
тиш;  

Ks – солиқ сиёсати ва солиқ маъмуриятчи-
лигидаги ўзгаришларни ёки эксперт хулосасини 
акс эттирувчи коэффициент;  

Si – кутилаётган солиқ имтиёзлари. 
Айрим тоифадаги жисмоний шахслар то-

монидан ихтиёрий тартибда тўланадиган ижти-
моий солиқни ҳисоблаш қуйидаги формула орқа-
ли амалга оширилади:  

 

P = S * Kb * m 
 

Бунда: P – ихтиёрий тартибда тўланадиган 
ижтимоий солиқ прогнози;  

S – ўтган даврдаги тўланган жисмоний 
шахсларнинг ижтимоий солиқ миқдори; 

Kb – келгуси даврда базавий ҳисоблаш 
миқдорини ошириш коэффициенти, %;  

m – ой. 
Хулоса ва таклифлар. Давлат молиясини 

бошқариш самарадорлигини ошириш мақсадида 
иқтисодий-математик моделлаштириш ва башо-
рат қилиш каби кенг доирадаги илмий усул-
ларни қўллашни такомиллаштириш зарур. 

